
Ընդհանուր կառուցվածքը 
1. Ընդհանուր դրույթներ
· Նպատակ, կիրառման շրջանակ և տարածք
· Իրավական հիմքեր (ՀՀ օրենսդրություն, միջազգային ստանդարտներ)
· Պարտադիր և կամավոր կիրառման դեպքեր
· Տերմինների և սահմանումների հղում

2. Հիմնական դրույթներ
· ՇՏՄ-ի դերը շինարարության մեջ
· Օրինակելի նախագծերի բազմակի կիրառման նպատակները
· Տեղայնացման սկզբունքները
· Մոդելավորման բազմաչափ մոտեցում (2D–6D)
· ԴՄՄ (LOD) - դետալիզացիայի մշակման մակարդակ։
· Տվյալների բաց փոխանակում (Open BIM)

3. Տեխնիկական պահանջներ
· Մոդելավորման կիրառություն կյանքի ցիկլում
· Տվյալների փոխանակման ստանդարտներ (IFC, CityGML, XML և այլն)
· Մոդելի հիմնական բաղադրիչներ (գեոմետրիա, հատկանիշներ, ծախսեր)
· Համագործակցային մոդելավորում (BEP, CDE)
· Որակի վերահսկման և տվյալների անվտանգության պահանջներ

4. Օրինակելի նախագծերի կիրառման և տեղայնացման մեթոդաբանություն
· Տեղայնացման պայմաններ (սեյսմիկություն, հող, կլիմա, նորմատիվներ)
· Տեղայնացման փուլեր (վերլուծություն, տվյալների հավաքագրում, սցենարներ, հաստատում)
· Տնտեսական արդյունավետության գնահատում
· Վավերացում, վերահսկում և միջազգային համադրելիություն

5. Տեղեկատվական մոդելների վերլուծություն և գնահատում
· Կառուցվածքային, ինժեներական և շահագործման վերլուծություններ
· Բախումների հայտնաբերում և տվյալների ամբողջականություն
· Կյանքի ցիկլի գնահատում (LCA, carbon footprint)
· Սցենարային վերլուծություններ
· Վերլուծության արդյունքների փաստաթղթավորում

6. Շինարարական ծրագրերի կառավարում ՇՏՄ կիրառմամբ
· Կառավարման նպատակներ և փուլեր
· BEP պլանի պարտադիր բաղադրիչներ
· Ռիսկերի վերլուծություն և առաջընթացի վերահսկում
· As-built մոդել և թվային անձնագիր
· Տվյալների պահպանման պահանջներ

7. Իրավական և նորմատիվ բազայի համադրություն
· ՀՀ օրենսդրական հիմքեր
· ՀՀՇՆ նորմատիվներ
· Միջազգային չափանիշներ (ISO, EU, ԵԱՏՄ)
· Տեղայնացման իրավական պահանջներ

8. Ներդրման և վերահսկման մեխանիզմներ
· Ներդրման փուլայնություն
· Պարտադիր կիրառման շրջանակ
· Վերահսկողություն և մշտադիտարկում
· Վերապատրաստում և տեխնիկական հարթակներ
· Արդյունավետության գնահատման չափանիշներ

9. Հավելվածներ

1. Տերմինաբանական բառարան
2. Տվյալների փոխանակման ստանդարտներ
3. Տեղեկատվական մոդելների նվազագույն պահանջներ և տեղայնացման փուլեր
4. ԴՄՄ (LOD) - դետալիզացիայի մշակման մակարդակ (ՄՄԱ/LOD)
5. Օրինակելի նախագծերի ընտրության չափանիշներ և միջազգային հիմքեր
6. Տեղեկատվական մոդելների բազմաշերտ կառուցվածք
7. Մասնակից կողմերի դերերն ու պատասխանատվությունները
8. Տեղեկատվական մոդելավորման կատարման պլանի (BEP) հիմնական բովանդակությունը
9. Տեղեկատվական մոդելների վավերացման և որակի վերահսկման մեթոդաբանություն
10. Տեղեկատվական մոդելների պահպանման, փոխանցման և արխիվացման պահանջներ
11. Օրինակելի նախագծերի արդյունավետության գնահատման մեթոդներ
12. Տվյալների անվտանգության և մոդելների պաշտպանության պահանջներ
13. Տվյալների և տարրերի անվանման ստանդարտ (Naming Convention)
14. Գործնական օրինակներ


1. ԸՆԴՀԱՆՈՒՐ ԴՐՈՒՅԹՆԵՐ

1.1 Սույն կանոնները սահմանում են շինությունների տեղեկատվական մոդելավորման (ՇՏՄ) տեխնոլոգիաների կիրառման սկզբունքներն ու պահանջները նախագծային փաստաթղթերի բազմակի օգտագործման և տեղայնացման նպատակով՝ ուղղված կառուցապատման գործընթացների թվայնացմանը, արդյունավետության բարձրացմանը և ընդհանուր տվյալների միջավայրի ձևավորմանը։
1.2 Սույն կանոնները կիրառվում են Հայաստանի Հանրապետության տարածքում՝ շենքերի և շինությունների նախագծման, կառուցման, վերակառուցման, վերանորոգման և շահագործման փուլերում, երբ կիրառվում են օրինակելի նախագծեր ՇՏՄ մոդելների ձևաչափով՝ հիմք ընդունելով թվայնացված նախագծային լուծումները։
1.3 Սույն կանոնները տարածվում են այն նախագծերի վրա, որոնք մշակվում կամ կիրառվում են ՇՏՄ ձևաչափով և ենթակա են տեղայնացման՝ հաշվի առնելով տվյալ տարածքի բնական, կլիմայական, սեյսմիկ, սոցիալ-տնտեսական, տեխնիկական և այլ առանձնահատկությունները։
1.4  Սույն կանոնները մշակվել են ՀՀ «Քաղաքաշինության մասին» օրենքի, «Նորմատիվ իրավական ակտերի մասին» օրենքի 13-րդ հոդվածի, ինչպես նաև շինարարության ոլորտին վերաբերող գործող նորմատիվ-տեխնիկական ակտերի հիման վրա՝ սահմանելու շենքերի և շինությունների նախագծման, կառուցման, վերակառուցման և շահագործման գործընթացներում տեղեկատվական մոդելավորման տեխնոլոգիաների կիրառման պահանջները։ Սույն կանոնները պարտադիր են այն նախագծերի համար, որոնց նկատմամբ սահմանվում է ՇՏՄ տեխնոլոգիաների կիրառման պահանջը։

1.5 Սույն կանոնները մշակվել են ՀՀ օրենսդրությանը, նորմատիվատեխնիկական պահանջներին և միջազգային առաջատար փորձին համահունչ՝ հաշվի առնելով Եվրամիության, ԵԱՏՄ և այլ երկրների համապատասխան ստանդարտները, մասնավորապես՝ ԵՄ 305/2011/EEC կանոնակարգը։ Կիրառվել են հետևյալ հիմնական աղբյուրները․
· ՀՀ քաղաքաշինական օրենսդրություն և նորմատիվ դաշտ,
· ԵԱՏՄ տեխնիկական կանոնակարգեր,
· ISO 19650 շարքի միջազգային ստանդարտներ՝ ՇՏՄ կառավարման համար,
· EU 305/2011/EEC կանոնակարգ՝ շինարարական արտադրանքի շուկայի կարգավորման համար,
· buildingSMART ուղեցույցներ և IFC սխեման (տես՝ Հավելված 2)՝ տվյալների փոխանակման բաց ստանդարտի ապահովման նպատակով։
1.6 Սույն կանոնների նպատակն է սահմանել ՇՏՄ տվյալների կառավարման և փոխանակման մեխանիզմները, ապահովել մոդելների կառուցվածքային միասնականություն, մանրամասնության աստիճանների (ՄՄԱ) հստակեցում և ձևաչափերի համապատասխանեցում, խթանելով նախագծման և շինարարության գործընթացների թվայնացված գործարկումը։
1․7 Կանոնները պարտադիր են կիրառման համար հետևյալ ծրագրերում․
· պետական բյուջեից կամ համայնքային բյուջեից ֆինանսավորվող բոլոր շինարարական ծրագրերում,
· միջազգային կազմակերպությունների (ԵՄ, Համաշխարհային բանկ, Ասիական զարգացման բանկ և այլն) կողմից ֆինանսավորվող ծրագրերում,
· մասնավոր հատվածի խոշոր ներդրումային ծրագրերում, որոնց մակերեսը գերազանցում է 5000 մ²-ը կամ ընդհանուր բյուջեն ≥ 1 մլրդ դրամ է,
· այլ դեպքերում՝ երբ պարտադիր կիրառումը սահմանվում է կարգավորող մարմնի (ՀՀ Քաղաքաշինության կոմիտե) որոշմամբ։
1․8 Կանոնները կարող են կիրառվել որպես ուղեցուցային փաստաթուղթ հետևյալ ծրագրերում․
· մասնավոր հատվածի միջին և փոքր ծրագրերում,
· վերանորոգման կամ վերակառուցման աշխատանքներում, երբ չի պահանջվում պետական փորձաքննություն,
·  փորձնական (պիլոտային) կամ հետազոտական նախագծեր՝ սահմանված պատվիրատուի կամ պետական լիազոր մարմնի կողմից։
· այն դեպքերում, երբ կիրառումը սահմանվում է ծրագրի պատվիրատուի կամ նախագծող կազմակերպության նախաձեռնությամբ։
1.9 Սույն կանոնների կիրառման արդյունավետությունը կարող է գնահատվել նախագծային գործընթացների տևողության կրճատման, սխալների և տեխնիկական հակասությունների նվազեցման, մոդելների տվյալների համապատասխանության բարձրացման, փոխադարձ համատեղելիության և ծախսերի օպտիմալացման ցուցանիշներով։
1.10 Սույն կանոնները կիրառվում են ՀՀ քաղաքաշինական և շինարարական նորմատիվ դաշտում՝ որպես լրացուցիչ կարգավորիչ փաստաթուղթ, որին համապատաս-խանեցվում են նախագծային տվյալները, շինարարական տեղեկատվական մոդելները և տվյալների թվային շրջանառության ստանդարտները։
1.11 Սույն կանոնների շրջանակում կիրառվող հիմնական տերմիններն ու սահմանումներն ամփոփված են Հավելված 1-ում, ինչը երաշխավորում է տերմինաբանական և գործառնական հստակություն շահառու կողմերի համար։


2. ՀԻՄՆԱԿԱՆ ԴՐՈՒՅԹՆԵՐ
2.1 Շինությունների Տեղեկատվական Մոդելավորումը (ՇՏՄ) շինարարության ոլորտում ապահովում է շենքերի և շինությունների ամբողջական տեղեկատվության ստեղծում, մշակում, փոխանակում և կառավարում՝ օբյեկտի կյանքի ցիկլի բոլոր փուլերում՝ նախագծումից մինչև շահագործում և ապամոնտաժում։ Այն համադրում է գրաֆիկական (3D մոդելներ) և ոչ գրաֆիկական (տվյալների աղյուսակներ, բնութագրեր, արժեքներ, բնապահպանական չափորոշիչներ) տեղեկատվությունը՝ ստեղծելով ընդհանուր տվյալների միջավայր (Common Data Environment – CDE )՝ բոլոր շահառուների համար։ 
2.2 Նախագծային փաստաթղթերի բազմակի կիրառման նպատակն է ապահովել օրինակելի նախագծերի արդյունավետ և բազմակի օգտագործումը, դրանց հարմարեցումը տեղային պայմաններին և շինարարական գործընթացների օպտիմալացումը՝ նվազեցնելով ժամանակային և ֆինանսական ծախսերը։ Դրանք թույլ են տալիս կիրառել ստանդարտացված լուծումներ՝ առանց հիմքից նոր նախագծում սկսելու։ 
2.3 Տեղայնացման նվազագույն պահանջները և դրան վերաբերող փուլերի ամփոփ նկարագիրը  ներկայացված են Հավելված 3-ում ։  

2.4 Տեղեկատվական մոդելավորման գործընթացում կիրառվում են բազմաչափ մոդելավորման տեխնոլոգիաներ (2D-6D և ավելի)՝ ներառյալ տարածական, ժամանակային (4D), ծախսային (5D), շահագործման և սպասարկման (6D) տեղեկատվության շերտերը։ Սա հնարավորություն է տալիս ամբողջական պատկերացում ստանալ շինարարական օբյեկտի մասին և իրականացնել մոդելի ամբողջ ցիկլի թվային կառավարում։
2.5 Նախագծային փաստաթղթերի բազմակի օգտագործման և տեղայնացման գործընթացում տեղեկատվական մոդելները պետք է մշակվեն այնպիսի մանրամասնության աստիճաններով (օրինակ՝ ՄՄԱ/LOD 300, ՄՄԱ/LOD 400 կամ ՄՄԱ/LOD 500), որոնք ապահովում են անհրաժեշտ ճշգրտություն, ամբողջականություն և համապատասխանություն ՀՀ նորմատիվ պահանջներին։ Մանրամասնությունների մակարդակները ներկայացված են Հավելված 4-ում։ 
2.6 Տեղեկատվական մոդելավորման ժամանակ տվյալների և տարրերի անվանումները իրականացնել ստանդարտ ձևաչափերով (տես Հավելված 13):
2.7 Տեղեկատվական մոդելների կիրառմամբ իրականացվող նախագծային գործընթացները պետք է կառուցվեն այնպես, որ ապահովեն տվյալների բաց փոխանակում (Open BIM սկզբունք), բարձրացնեն նախագծային և շինարարական գործընթացների թափանցիկությունը, նվազեցնեն ռիսկերն ու սխալները, և խթանեն ծախսերի օպտիմալացումը։ Տվյալների փոխանակման հիմնական կիրառելի ձևաչափերը ներկայացված են Հավելված 2-ում):
2.8     Տեղեկատվական մոդելավորման և տեղայնացման գործընթացում պետք է կիրառել միջազգային ճանաչում ունեցող ստանդարտների համապատասխան դրույթները (ՀՍՏ ԻՍՕ 27001-2025 (IDT ISO 27001:2022) եւ ՀՍՏ ԻՍՕ 27002-2008 (IDT ISO 27002:2005))՝ հիմք ընդունելով Հայաստանի իրավական միջավայրը։ Այս կանոնները ձևակերպված են այնպես, որ համահունչ լինեն ԵԱՏՄ շինարարական նորմերին։ ԵՄ ստանդարտները կարող են կիրառվել որպես լրացուցիչ ուղեցույց՝ ըստ պատվիրատուի որոշման։

3. ՄՈԴԵԼԱՎՈՐՄԱՆ ՆԿԱՏՄԱՄԲ ՏԵԽՆԻԿԱԿԱՆ ՊԱՀԱՆՋՆԵՐ
3.1 Տեղեկատվական մոդելավորումը (ՇՏՄ) կիրառվում է շինարարության ամբողջ կյանքի ցիկլի ընթացքում՝ նախագծումից մինչև շինարարություն, շահագործում, վերակառուցում և ապամոնտաժում։ ՇՏՄ-ն ապահովում է շենքի մասին ամբողջական տեղեկատվության կառավարման համակարգված մոտեցում՝ նպաստելով միջոլորտային ինտեգրման և որոշումների կայացման արդյունավետությանը։
3.2 Տեղեկատվական մոդելները պետք է կազմվեն բազմաչափ համակարգով՝ ապահովելով տարբեր ֆունկցիոնալ տվյալների արտացոլում (Հավելված 6)՝
· 2D շերտ – նախագծային գծագրեր, հատակագծեր և դասավորություններ (հարթ պատկերով),
· 3D շերտ – տարածական մոդելավորում՝ ձևի, ծավալի և դիրքաբաշխման ցուցադրմամբ,
· 4D շերտ – ժամանակացույցի և փուլայնության մոդելավորում 
· 5D շերտ – ծախսերի և բյուջեի մոդելավորում,
· 6D շերտ – շահագործման և սպասարկման տվյալներ։
3.3 Տեղեկատվական մոդելները պետք է ունենան համապատասխան մանրամասնության աստիճաններ (ՄՄԱ), կախված մոդելի օգտագործման նպատակներից (Հավելված 4)՝
· Աշխատանքային նախագծման փուլում՝ ոչ պակաս, քան ՄՄԱ/LOD 350–400՝ ներառելով մշակված կառուցվածքային տարրերի մանրամասն նկարագրություններ,
· Շինարարության ավարտին և շահագործման մեկնարկին՝ առնվազն ՄՄԱ/LOD 400՝ հաստատված և ճշգրտված տվյալներով (as-built)։
3.4 Տվյալների փոխանակման նպատակով պետք է կիրառվեն բաց և միջազգայնորեն ընդունված ստանդարտներ՝
· IFC (Industry Foundation Classes)՝ բաց ֆորմատով մոդելների փոխանակման համար (համապատասխանություն՝ ISO 16739),
· XML և LandXML՝ ինժեներական ենթակառուցվածքների ներկայացման համար,
· CityGML՝ քաղաքային տարածքների մոդելավորման նպատակով։
Նախընտրելի է Open BIM մոտեցումը՝ խրախուսելով հարթակներից անկախ տվյալների համատեղելիություն։
3.5 Տեղեկատվական մոդելներում պետք է ներառվեն հետևյալ հիմնական բաղադրիչները՝
· Շինարարական տարրերի երկրաչափական տվյալները (չափեր, դիրք, տարածական հարաբերություններ),
· Հատկանիշային (ատրիբուտային) տվյալներ՝ նյութերի հատկություններ, տեխնիկական բնութագրեր, սպասարկման պահանջներ,
· Ծախսային տվյալները և աշխատանքների ժամանակացույցի փուլային նկարագրությունը։
3.6 Տեղեկատվական մոդելների ստեղծման և մշակման ընթացքում պետք է ապահովվի նախագծային թիմի բոլոր մասնակիցների ինտեգրված համագործակցությունը՝ Open BIM սկզբունքով։ Համագործակցային մոդելավորումը կատարվում է Թվային մոդելավորման կատարման պլանի (BIM Execution Plan - BEP) և Ընդհանուր տվյալների միջավայրի (Common Data Environment - CDE) շրջանակում՝ ըստ նախագծի չափսի և բարդության։
3.7 Մոդելների վավերականության, ճշգրտության և կիրառելիության ապահովման համար պետք է իրականացվեն բախումների հայտնաբերման և կանխարգելման (clash detection), տվյալների ամբողջականության (data completeness check) ստուգումներ և մանրամասնության աստիճանի համադրման վերլուծություն (այս գործողությունները կատարվում են նախագծի ՇՏՄ համակարգողի կամ նախագծողի կողմից) (տես Հավելված 9)։ 
Նախագծի ՇՏՄ մոդելի որակի վերահսկման գործընթացի օրինակը տես Հավելված 14-ում:
3.8 Տեղեկատվական մոդելների պահպանման, փոխանցման և հետագա մուտքագրման գործընթացում պետք է ապահովվի տվյալների անվտանգությունը (Հավելված 10)`
· Վավերացման և փոփոխությունների վերահսկման մեխանիզմների կիրառմամբ, 
· Տվյալների պաշտպանության և տեղեկատվական անվտանգության ոլորտում ՀՀ գործող օրենսդրության պահանջների պահպանմամբ։

4․ ՕՐԻՆԱԿԵԼԻ ՆԱԽԱԳԾԵՐԻ ԲԱԶՄԱԿԻ ԿԻՐԱՌՄԱՆ ԵՎ ՏԵՂԱՅՆԱՑՄԱՆ ՄԵԹՈԴԱԲԱՆՈՒԹՅՈՒՆ
4.1 Բազմակի կիրառման նախագծերը նախատեսված են շինարարական լուծումների ստանդարտացման և ներդրումային արդյունավետության բարձրացման համար։ Տեղայնացումը՝ որպես այդ կիրառման պարտադիր բաղադրիչ, նպատակ ունի նախագծային փաստաթղթերը և տեղեկատվական մոդելները հարմարեցնել Հայաստանի Հանրապետության տարբեր տարածքներում գործող բնական, տեխնիկական, սոցիալ-տնտեսական և իրավական պայմաններին։
4.2 Բազմակի կիրառման օրինակելի նախագծերի տեղայնացումը կատարվում է նախագծային լուծումների պարտադիր համապատասխանեցմամբ հետեւյալ պայմաններին․
· տվյալ տարածքի փաստացի սեյսմակայունության պահանջներին,
· հողի տեխնիկական և ինժեներա-երկրաբանական բնութագրերին,
· կլիմայական գոտիների առանձնահատկություններին,
· տեղանքի ռելիեֆին և կոմունալ ենթակառուցվածքների առկայությանը,
· ինչպես նաև այլ գործոնների, որոնք կարող են ազդել նախագծային լուծումների արդյունավետության, անվտանգության և կիրառելիության վրա։
4.3 Տեղայնացումը պետք է իրականացվի հետևյալ փուլերով՝
· Նախագծի նախնական տեխնիկական վերլուծություն,
· Տարածքի բնութագրիչ տվյալների հավաքագրում,
· Գործող նորմատիվ պահանջների համադրություն նախագծի հետ,
· Տարբեր տեղայնացման սցենարների մշակում և գնահատում,
· Տեղայնացված մոդելի կամ փաստաթղթերի տարբերակի հաստատում։
Դպրոցական շենքի օրինակելի նախագծի Սպիտակի սեյսմիկ գոտում տեղայնացման օրինակը տես Հավելված 14-ում:
4.4. Օրինակելի նախագծերի տեղայնացման գործընթացը պետք է իրականացվի խիստ համապատասխանությամբ ՀՀ շրջակա միջավայրի պահպանության և սանիտարահիգիենիկ պահանջներին՝ համաձայն «Շրջակա միջավայրի վրա ազդեցության գնահատման և փորձաքննության մասին» օրենքի, ինչպես նաև գործող սանիտարական նորմերի և տեխնիկական կանոնակարգերի։
4.5 Բազմակի կիրառման նախագծերը պետք է նախագծվեն այնպես, որ հնարավորություն տան՝
· Մոդելային տարրերի հստակ տարբերակազերծման,
· Տեղանքի պարամետրերով պայմանավորված փոփոխությունների իրականացման,
· Տարբեր կլիմայական սցենարների, էներգաարդյունավետության դասերի և նյութերի ընտրանքների ներառման։
4.6 Տեղայնացման տարբերակները պետք է գնահատվեն տնտեսական արդյունավետության տեսանկյունից՝
· Նախնական (CAPEX) և շահագործման (OPEX) ծախսերի համեմատությամբ,
· Տեղայնացման տարբերակների ազդեցությամբ,
· Կյանքի ցիկլի արժեքի վրա ներդրումային օպտիմալ լուծումների ընտրությամբ։
4.7 Տեղայնացված BIM-մոդելների տարբերակները պետք է ապահովեն ոչ միայն տարբերակների կառավարման և տվյալների վավերացման տեխնիկական գործառույթների (versioning and validation) առկայություն՝ ըստ Հավելված 9-ի, այլև հստակ սահմանված վերահսկողական մեխանիզմներ, որոնք հնարավորություն կտան.
· արձանագրել, հետագծել և փաստաթղթավորել մոդելում կատարված բոլոր փոփոխությունները՝ փոփոխությունների պատմության պահպանմամբ (version history),
· ապահովել մոդելների տեխնիկական ամբողջականության, տվյալների համահունչության և բախումների հայտնաբերման վերահսկում,
· կապել մոդելային փոփոխությունները համապատասխան մասնագիտական եզրակացությունների, փորձաքննության պահանջների և BEP փաստաթղթերում սահմանված սցենարների հետ։
Վավերացման և վերահսկման գործընթացները պետք է իրականացվեն՝ հաշվի առնելով քաղաքաշինական և տեխնիկական փորձաքննության պահանջները, ինչպես նաև անվտանգության, համապատասխանության և տնտեսական հիմնավորման վերաբերյալ մասնագիտական եզրակացությունների առկայությունը։
4.8 Տեղայնացման գործընթացում անհրաժեշտ է ապահովել՝
· Փաստաթղթերի վավերացված տարբերակների առկայություն,
· Քաղաքաշինական և տեխնիկական փորձաքննության պահանջներին համապատասխանեցում,
· Մասնագիտական եզրակացության առկայություն՝ անվտանգություն, համապատասխանություն, տնտեսական հիմնավորում։
4.9 Միջազգային համադրելիություն
Տեղայնացման մեթոդաբանությունը պետք է համադրելի լինի միջազգային չափանիշների հետ՝ ISO, EN, ԵԱՏՄ և ԵՄ տեխնիկական կանոնակարգերի շրջանակում։

5. ՏԵՂԵԿԱՏՎԱԿԱՆ ՄՈԴԵԼՆԵՐԻ ՎԵՐԼՈՒԾՈՒԹՅՈՒՆ ԵՎ ԳՆԱՀԱՏՈՒՄ
5.1 Տեղեկատվական մոդելների վերլուծությունն անհրաժեշտ է շինարարական գործընթացների որակական և քանակական չափման, օպտիմալացման և վերահսկման նպատակով։ Վերլուծությունը պետք է իրականացվի նախագծի ողջ ցիկլի ընթացքում՝ նախնական նախագծումից մինչև շահագործում։
5.2 Տեղեկատվական մոդելները պետք է ներառեն կառուցվածքային ամբողջականության, տեխնիկական համապատասխանության, բախումների բացակայության և շահագործման տվյալների վերլուծություն, որը կատարում են մասնագիտացված փորձագիտական թիմերը՝ օգտվելով ավտոմատացված գործիքներից (Հավելված 8):
5.3 Բախումների հայտնաբերման և տեխնիկական համադրելիության վերլուծությունը պետք է իրականացվի բոլոր հիմնական մասնագիտական բաժինների միջև, ներառյալ՝
· Ճարտարապետական և կոնստրուկտիվ լուծումներ,
· Ինժերեներական համակարգեր (մեխանիկական, էլեկտրական և սանտեխնիկական) աշխատանքները,
· Ինժեներական ենթակառուցվածքները։
Այս գործընթացը նպաստում է նախագծային սխալների վաղ հայտնաբերմանը և շինարարական ռիսկերի նվազեցմանը։
5.4 Տեղեկատվական մոդելների գնահատման կարևոր փուլ է տվյալների ամբողջականության ստուգումը (Հավելված 9), ներառյալ․
· Ատրիբուտների լրացվածությունը (անվանումներ, նյութեր, տեխնիկական բնութագրեր),
· Տարածական տվյալների ճշգրտությունը (X, Y, Z կոորդինատներ),
· Կապակցված փաստաթղթերի առկայությունը։
5.5 Տեղեկատվական մոդելները պետք է ապահովեն Կյանքի ցիկլի գնահատման (Life Cycle Assessment, LCA) վերլուծություն, որի միջոցով գնահատվում է նյութերի, էներգիայի և ռեսուրսների սպառումը (Հավելված 10)՝ նախագծի ողջ կյանքի ընթացքում։
· Այս վերլուծությունը ներառում է նաև ածխածնի հետքի հաշվարկ (carbon footprint),
· Էկոլոգիական կայունության ցուցիչներ,
· Վերամշակման պոտենցիալի գնահատում։
5.6 Տեղեկատվական մոդելները պետք է հնարավորություն տան կիրառել տարբեր սցենարներ (Հավելված 11)՝ փոփոխությունների ազդեցության գնահատման համար, ներառյալ՝
· Նյութերի փոխարինման ազդեցությունը ծախսերի և կայունության վրա,
· Ծավալների փոփոխության ազդեցությունը բյուջեի վրա,
· Ժամանակացույցի փոփոխման ազդեցությունը շինարարության տևողության վրա։
Բնակելի շենքի էներգաարդյունավետության սցենարային վերլուծության օրինակը տես Հավելված 14-ում:
5.7 Տեղեկատվական մոդելների վերլուծության արդյունքները պետք է փաստաթղթա-վորվեն առանձին հաշվետվության կամ գնահատման ձևով, որը պետք է ունենա հետևյալ բաղադրիչները՝
· Գնահատվող ցուցանիշների ցանկ և հիմք,
· Օգտագործված գործիքների ու ծրագրակազմերի նկարագրություն,
· Ստացված արդյունքների թվային ներկայացում և գրաֆիկական արտացոլում/վիզուալիզացիա։
5.8 Տեղեկատվական մոդելների վերլուծության արդյունքները պետք է փաստաթղթավորվեն և ներկայացվեն վերահսկող մարմիններին, շահառուներին և փորձաքննող կառույցներին սահմանված ընթացակարգով և ձևաչափով՝ որպես նախագծի վավերացման, ճշգրտման կամ վերանայման վերաբերյալ որոշումների կայացման տեխնիկական և մասնագիտական հիմք։
Վերլուծության արդյունքները պետք է ապահովեն նախագծային լուծումների անվտանգության, համապատասխանության և իրագործելիության գնահատման հնարավորություն և օգտագործվեն վերահսկողության և փորձաքննության գործընթացներում։


6. ՇԻՆԱՐԱՐԱԿԱՆ ԾՐԱԳՐԵՐԻ ԿԱՌԱՎԱՐՈՒՄ ՇՏՄ ԿԻՐԱՌՄԱՄԲ
6.1 Շինարարական ծրագրերի կառավարման հիմնական նպատակը տեղեկատվական մոդելավորման կիրառմամբ նախագծերի արդյունավետ իրականացման, ռիսկերի նվազեցման և ծախսերի օպտիմալացման ապահովումն է՝ նախագծման, իրականացման և շահագործման բոլոր փուլերում։
6.2 ՇՏՄ համակարգը պետք է կիրառվի շինարարական ծրագրերի կառավարման բոլոր հիմնական փուլերում՝
· Նախագծման պլանավորում, համակարգում և մշտադիտարկում
· Շինարարության կազմակերպում, ընթացիկ վերահսկում և բախումների կանխարգելում,
· Բյուջետավորում, ծախսերի պլանավորում և կատարողականի վերահսկում,
· Ժամանակացույցի պլանավորում և առաջընթացի վերահսկում (4D մոդելավորում),
· Շահագործման, սպասարկման և վերանորոգման պլանավորում (6D տեղեկատվություն):
6.3 Շինարարական ծրագրերի կառավարման գործընթացում ՇՏՄ-ի կիրառման հիմնական սկզբունքներն են՝
· Տվյալների բաց փոխանակում (Open BIM),
· Բազմաբնույթ մասնագիտական թիմերի համագործակցության ապահովում,
· Տարրերի բախումների (clash) վաղաժամ հայտնաբերում և վերացում,
· Տվյալների թափանցիկություն և ամբողջականություն,
· Աշխատանքների և ռեսուրսների արդյունավետ բաշխում։
6.4 Յուրաքանչյուր նախագծի կառավարման համար պետք է մշակվի և հաստատվի ՇՏՄ կիրարկման պլան (BEP - BIM Execution Plan), որը պետք է ներառի՝
· Ծրագրի հիմնական նպատակներն ու պահանջները,
· Տեղեկատվական մոդելավորման գործընթացի փուլային նկարագիրը,
· Մասնակիցների դերը և պատասխանատվության շրջանակները,
· Տվյալների ստանդարտների, ձևաչափերի, փոխանակման և ստուգման մեխանիզմների նկարագրությունը (IFC, COBie և այլն),
· Վավերացման և հաստատման ընթացակարգերը:
6.5 Շինարարական ծրագրերի կառավարման ընթացքում ՇՏՄ տեխնոլոգիաների կիրառումը պետք է ապահովի՝
Իրական ժամանակում նախագծի վիճակի մշտադիտարկում,
· Շինարարության առաջընթացի և բյուջետային ծախսերի փաստացի և պլանային տվյալների համեմատում,
· Ռիսկերի վերլուծություն և կառավարման սցենարների մշակում:
6.6 ՇՏՄ տեղեկատվական մոդելների միջոցով պետք է իրականացվի նաև շահագործման փուլին անցման կառավարում, ներառյալ՝
· Տեղեկատվական մոդելի վերջնական տարբերակի կազմում (As-built Model),
· Օբյեկտի թվային անձնագրի ձևավորում՝ ներառյալ սարքավորումների սպասարկման և երաշխիքային տվյալները,
· Տեխնիկական փաստաթղթերի էլեկտրոնային արխիվացում և ավտոմատացված հասանելիություն շահագործող կազմակերպություններին։
6.7 Շինարարական ծրագրերի կառավարման ընթացքում ՇՏՄ-ի կիրառմամբ ստեղծված տվյալները պետք է պահպանվեն նախագծի ողջ կյանքի ընթացքում և առնվազն հինգ տարի շահագործումից հետո՝ ապահովելով հետադարձ վերահսկողություն։ Այդ տվյալները իրավական, տեխնիկական և գործառնական տեսանկյունից պետք է համապատասխանեն ՀՀ օրենսդրությանը և ապահովեն հասանելիություն:
6.8 Շինարարական ծրագրերում ՇՏՄ-ի կիրառման արդյունավետությունն ավելացնելու համար անհրաժեշտ է՝
· Պարբերաբար վերանայել BEP-ը ըստ նախագծի փուլերի,
· Մշակել մոդելների ստուգման ստանդարտ գործընթացներ,
· Կիրառել կառավարման ինտեգրված հարթակներ՝ օրինակ Autodesk Construction Cloud, Bentley SYNCHRO կամ Trimble Connect և այլն։

7. ԻՐԱՎԱԿԱՆ ԵՎ ՆՈՐՄԱՏԻՎ ԲԱԶԱՅԻ ՀԱՄԱԴՐՈՒԹՅՈՒՆ
7.1 Տեղեկատվական մոդելավորման և նախագծային փաստաթղթերի բազմակի կիրառման գործընթացը Հայաստանի Հանրապետությունում պետք է իրականացվի ՀՀ գործող օրենսդրությանը և ոլորտային նորմատիվ փաստաթղթերին լիարժեք համապատասխանությամբ: 
7.2 Սույն կանոնների հավաքածուի հիմքում ընկած են հետևյալ հիմնական իրավական ակտերն ու նորմատիվ պահանջները.
· «Քաղաքաշինության մասին» ՀՀ օրենք,
· «Տեխնիկական անվտանգության ապահովման պետական կարգավորման մասին» ՀՀ օրենք,
· «Շրջակա միջավայրի վրա ազդեցության գնահատման և փորձաքննության մասին» ՀՀ օրենք,
· «Նորմատիվ իրավական ակտերի մասին» ՀՀ օրենք,
· «Գնումների մասին» ՀՀ օրենք և համապատասխան ենթաօրենսդրական ակտեր։
7.3 Տեղեկատվական մոդելավորման և օրինակելի նախագծերի կիրառման գործընթացում պետք է հաշվի առնվեն նաև ՀՀ կառավարության, Քաղաքաշինության կոմիտեի և այլ լիազոր մարմինների կողմից հաստատված ոլորտային շինարարական նորմերը և կանոնները, մասնավորապես՝
· ՀՀՇՆ 30-01-2023 «Քաղաքաշինություն. Քաղաքային և գյուղական բնակավայրերի հատակագծում և կառուցապատում»,
· ՀՀՇՆ 20.04-2020 «Երկրաշարժադիմացկուն շինարարություն. Նախագծման նորմեր»,
· ՀՀՇՆ 24-02-2022 «Շենքերի էներգաարդյունավետության ապահովում. Էներգաարդյունավետության գնահատման ցուցանիշներ»,
· և այլ գործող համապատասխան ՀՀՇՆ-ներ։
7.4 Տեղեկատվական մոդելավորման գործընթացում անհրաժեշտ է ապահովել ազգային և միջազգային չափորոշիչների ներդաշնակ համադրման մեխանիզմ՝ հաշվի առնելով հետևյալ միջազգային փաստաթղթերը՝
· ԵՄ 305/2011/EEC կանոնակարգի պահանջները՝ շինարարական արտադրանքի վերաբերյալ,
· ISO 19650 ստանդարտը (Տեղեկատվության կառավարում շինությունների տեղեկատվական մոդելավորման միջոցով),
· ԵԱՏՄ տեխնիկական կանոնակարգերy՝ շինարարական արտադրանքի անվտանգության և շինարարական գործունեության կարգավորման ոլորտում։
7.5 Օրինակելի նախագծերի տեղայնացման գործընթացում անհրաժեշտ է ապահովել՝
· Շինարարական նորմատիվների և տեխնիկական պահանջների համապատասխանեցում տեղական պայմաններին,
· Շրջակա միջավայրի, առողջապահական և սոցիալ-տնտեսական պահանջների հաշվառում՝ համաձայն ազգային և միջազգային պահանջների։
7.6 Բազմակի կիրառվող տեղեկատվական մոդելների և փաստաթղթերի իրավական կարգավորումը պետք է հիմնված լինի հետևյալ հիմնական սկզբունքների վրա (Հավելված 12)՝
· Տվյալների վավերականության ապահովում,
· Տեխնիկական անվտանգության և նախագծային համապատասխանության ապահովում,
· Տեղեկատվության բաց մատչելիություն և իրավասու կողմերի մուտքի իրավունքի պաշտպանություն,
· Անձնական և ռազմավարական տվյալների պաշտպանություն՝ ՀՀ օրենսդրությանը համահունչ։
7.7 Սույն կանոնների կիրառման գործընթացում անհրաժեշտ է ապահովել համապատասխանություն նաև միջազգային համագործակցության շրջանակներում Հայաստանի ստանձնած պարտավորություններին, մասնավորապես՝ ԵՄ-Հայաստան գործընկերության և համագործակցության համաձայնագրին (CEPA), ԱՀԿ-ի «Առևտրում տեխնիկական խոչընդոտների մասին» համաձայնագրին (TBT Agreement) և ԵԱՏՄ ոլորտային պահանջներին և տեխնիկական կանոնակարգերին, ներառյալ՝
· ԵԱՏՄ տարածքում շինարարական արտադրանքի և ծառայությունների շրջանառության համար սահմանված տեխնիկական կանոնակարգերի հաստատման և կիրառության ապահովում,
· Տեղեկատվական մոդելների և նախագծային փաստաթղթերի համադրություն ԵԱՏՄ ստանդարտներին՝ սերտիֆիկացման և վերահսկման նպատակով,
· Տեխնիկական փաստաթղթերի համապատասխանեցում ԵԱՏՄ չափանիշներին՝ շուկայի միասնականության և անվտանգ օգտագործման ապահովման համար։


8. ՓԱՍՏԱԹՂԹԻ ՆԵՐԴՐՄԱՆ ԵՎ ՎԵՐԱՀՍԿՄԱՆ ՄԵԽԱՆԻԶՄՆԵՐ
8.1 Սույն կանոնակարգի ներդրումն իրականացվում է փուլային սկզբունքով, որը ենթադրում է հետևողական համապատասխանեցում՝ շինարարական նախագծերի, օրինակելի նախագծերի և տեղեկատվական մոդելների (ՏՄ-ների) բոլոր փուլերում՝ նախապատրաստումից մինչև շահագործում։
8.2 Կանոնների պարտադիր կիրառման շրջանակը սահմանվում է.
· Պետական և համայնքային բյուջեներով իրականացվող բոլոր շինարարական ծրագրերի համար,
· Միջազգային կազմակերպությունների ֆինանսավորմամբ իրականացվող ծրագրերի համար (օր.՝ ԵՄ, Համաշխարհային բանկ, ADB և այլն),
· Մասնավոր հատվածի նախագծերի համար` ըստ շինության ռիսկայնության աստիճանի (III աստիճան և բարձր):
8.3 Կանոնների կիրառման վերահսկողությունն ու համակարգումն իրականացվում է Հայաստանի Հանրապետության Քաղաքաշինության կոմիտեի կողմից՝ համապատասխան իրավական և վարչական գործիքակազմի կիրառմամբ, ինչպես նաև տեխնիկական ստանդարտների նկատմամբ համապատասխանության մշտադիտարկմամբ։
8.4 Տեղեկատվական մոդելավորման գործընթացների ներդրման և կիրառման արդյունավետության գնահատման նպատակով իրականացվում են հետևյալ մշտադիտարկման գործողությունները՝
· Մոդելավորման գործընթացների տեխնիկական համապատասխանության և ամբողջականության ստուգում,
· Մոդելների բախումների հայտնաբերում՝ նախագծման փուլում կանխատեսված խնդիրների նվազեցման համար,
· Տվյալների փոխանակման և փաստաթղթավորման ստանդարտների պահպանում,
· Ծրագրի առաջընթացի, ժամկետների և ֆինանսական կատարողականի համադրված մշտադիտարկում։
8.5 Ներդրման գործընթացի արդյունավետության բարձրացման համար անհրաժեշտ է՝
· Իրականացնել օգտատերերի և մասնագիտական անձնակազմի վերապատրաստում, հատկապես՝ ՇՏՄ գործիքակազմի և ՏՄ տեխնոլոգիաների կիրառման ուղղությամբ,
· Ստեղծել և գործարկել միասնական տեխնիկական հարթակներ՝ ՏՄ-ների պահպանումն ու կառավարումը ապահովելու նպատակով,
· Մշակել և հաստատել մոդելների փոխանակման և համատեղելիության միասնական տեխնիկական պահանջներ։
8.6 Ներդրված կանոնների կիրառման արդյունքները պետք է պարբերաբար գնահատվեն հետևյալ չափանիշներով՝
· Ծրագրային գործընթացների արագության և արդյունավետության բարձրացում,
· Ծախսերի կրճատում կյանքի ցիկլի տարբեր փուլերում՝ նախագծումից մինչև շահագործում,
· Որակի բարձրացում՝ շինարարական սխալների և վերանախագծման անհրաժեշտության կրճատմամբ,
· Տվյալների թափանցիկության, մուտքի և վերահսկելիության մակարդակի բարելավում շահագրգիռ կողմերի համար։
8.7 Կանոնակարգի կիրառման ընթացքում պետք է ձևավորվի շարունակական երկխոսություն պետական, մասնավոր և հասարակական շահագրգիռ կողմերի հետ՝
· Միջոցառումների արդյունավետության գնահատման,
· Տեղեկատվական մեխանիզմների արդիականացման,
· Կանոնների ճշգրտման և կատարելագործման անհրաժեշտության բացահայտման նպատակով։
8.8 Ներդրման նախնական փուլում անհրաժեշտ է իրականացնել պիլոտային ծրագրեր, որոնք կներառեն տարբեր մասշտաբների և բնույթի շինարարական նախագծեր։ Այդ ծրագրերի արդյունքների հիման վրա պետք է՝
· Քննարկել ներդրման մեթոդաբանական արդյունավետությունը,
· Հստակեցնել գործնական խնդիրները,
· Անհրաժեշտության դեպքում կատարել հավելյալ ճշգրտումներ և վերանայումներ կիրառվող կանոնակարգում։

Հավելվածներ
Հավելված 1․ Տերմինաբանական բառարան

Սույն հավելվածում ներկայացվում են «Տեղեկատվական մոդելավորում շինարարությունում. Նախագծային փաստաթղթերի բազմակի կիրառման և տեղայնացման կանոններ» փաստաթղթում կիրառվող հիմնական տերմիններն ու դրանց սահմանումները։ Այս բառարանը նպատակ ունի ապահովել տերմինների միասնական կիրառումը բոլոր շահառու կողմերի համար։
	№
	Տերմին
	Սահմանում

	1
	Շինությունների տեղեկատվական մոդելավորում (BIM)
	Շինարարական օբյեկտների թվային ներկայացում և կառավարում, որն իր մեջ ներառում է 3D մոդելներ, տեխնիկական տվյալներ, ժամանակային, ծախսային և գործառնական բնութագրեր։

	2
	Բազմակի կիրառման նախագիծ
	Նախագծային լուծումների ստանդարտացված փաթեթ, որը կարող է օգտագործվել տարբեր վայրերում՝ նվազագույն փոփոխություններով։

	3
	Տեղայնացում
	Օրինակելի նախագծի ճշգրտում տվյալ տեղանքի բնական, կլիմայական, սեյսմիկ և սոցիալ-տնտեսական պայմաններին համապատասխան։

	4
	Դետալիզացիայի մշակման մակարդակը; (LOD՝ Level of Development)
	Դետալիզացիայի մշակման մակարդակը; (LOD՝ Level of Development) ընդհանրացված բնութագիր,
որը համատեղ նկարագրում է շենքի կամ շինության մաս կազմող կառուցվածքային տարրերի և համակարգերի
գրաֆիկական և տեղեկատվական մանրամասների մակարդակները: Այս հասկացության գրաֆիկական բաղադրիչը
ենթադրում է տարրերի գրաֆիկական մշակման աստիճանը։ Դետալիզացիայի մշակման մակարդակի (LOD)
տեղեկատվական բաղադրիչը ենթադրում է մոդելի տարրերի հատկություններում նշված տեղեկատվության
ամբողջականություն ու մանրամասնություն․

	5
	Մոդելի վերանայում (Revision)
	ՇՏՄ մոդելում կատարված փոփոխությունների ընթացիկ տարբերակը, որը նշվում է տարբերանշաններով և թարմացման ամսաթվով։

	6
	Արդյունաբերական հիմքերի դասեր (IFC - Industry Foundation Classes)
	ՇՏՄ տվյալների փոխանակման բաց ձևաչափ, որը ապահովում է մոդելների փոխանցելիություն տարբեր ծրագրային հարթակների միջև։ (տես՝ Հավելված 2)

	7
	Շահառու կողմեր (Stakeholders)
	Բոլոր մասնակիցները, որոնք ներգրավված են ՇՏՄ գործընթացում՝ պատվիրատու, նախագծող, շինարար, տեխնիկական հսկողություն, օգտագործող և այլն։

	8
	Թվային մոդելավորման կատարման պլան (BEP - BIM Execution Plan)
	Թվային մոդելավորման կիրարկման պլան, որտեղ սահմանվում են տվյալների կառավարման, համագործակցության և պատասխանատվությունների կանոնները։

	9
	Ընդհանուր տվյալների միջավայր (CDE – Common Data Environment)
	Թվային պլատֆորմ, որը նախատեսված է ՇՏՄ տվյալների հավաքման, փոխանակման, դիտարկման և կառավարման համար։

	10
	Տվյալների հաղորդակցման ստանդարտներ (ISO 19650)
	Միջազգային ստանդարտների շարք, որը կարգավորում է ՇՏՄ գործընթացների կառուցվածքը, դերը, պատասխանատվությունները և մոդելների կառավարման պահանջները։

	11
	Վերապրոֆիլավորում / նոր կիրառության համար հարմարեցում (repurposing)

	Շենքի, տարածքի կամ առանձին բաղադրիչի հարմարեցում նոր գործառույթի կամ օգտագործման համար՝ պահպանելով հիմնական կառուցվածքը։
Օրինակ․ նախկին արդյունաբերական շենքի վերածում ուսումնական կենտրոնի։

	12
	Բախումների հայտնաբերում և կանխարգելում (clash detection)

	ՇՏՄ մոդելի ավտոմատացված վերլուծություն՝ տարբեր մասնագիտական մոդելների (ճարտարապետական, ինժեներական, էլեկտրատեխնիկական) միջև ֆիզիկական կամ գործառնական բախումները հայտնաբերելու և վերացնելու համար։
Օրինակ․ օդափոխության խողովակաշարի հատումը կրող սյան կամ էլեկտրական մալուխատարի հետ։

	13
	Սցենարների վերլուծություն (what-if analysis) 

	Տեղեկատվական մոդելի հիման վրա տարբեր նախագծային կամ շահագործման սցենարների փորձարկում՝ դրանց հետևանքները գնահատելու նպատակով։
Օրինակ․ տարբեր ջերմամեկուսացման համակարգերի ընտրության դեպքում շենքի էներգասպառման փոփոխությունների գնահատում։



*Նշում․ Սույն տերմինաբանական բառարանը կիրառվում է որպես այս նորմատիվ փաստաթղթի անբաժան մաս։ Տերմինների սահմանումները պարտադիր են բոլոր մասնակիցների համար, իսկ բառարանի հնարավոր ընդլայնումը կամ փոփոխումը կատարվում է միայն սույն նորմատիվ փաստաթղթի պաշտոնական թարմացման և նոր խմբագրության հաստատման պարագայում։



Հավելված 2․ Տվյալների փոխանակման ստանդարտներ 

Սույն հավելվածը ներկայացնում է ՇՏՄ տեղեկատվական մոդելավորման գործընթացներում կիրառվող բաց, չեզոք և ստանդարտացված տվյալների փոխանակման ձևաչափերը, որոնք ապահովում են մոդելների փոխադարձ փոխանցելիությունը տարբեր ծրագրային միջավայրերում և մասնակիցների միջև:
1. Բաց փոխանակման ձևաչափեր
· Industry Foundation Classes (IFC)
· Նպատակ․ Տվյալների փոխանակման և համագործակցության ապահովում տարբեր ՇՏՄ ծրագրերի միջև։
· Ստանդարտ․ ISO 16739-1 2024 (IFC schema), IFC 4.3.2.0
· Կիրառություն․ Ճարտարապետություն, շինարարություն, կառույցներ, էլեկտրամատակարարում, Ինժեներական համակարգեր (HVAC), գեոտեխնիկա և այլ ենթահամակարգեր։
· Մակարդակներ․ IFC 2x3 (առավել կիրառվող), IFC 4 (նոր սերունդ)
· ՇՏՄ համագործակցային ձևաչափ - BCF (BIM Collaboration Format)
· Նպատակ․ Մոդելների հետ կապված խնդիրների և մեկնաբանությունների փոխանակում առանց մոդելի վերաբեռնումների։
· Կիրառություն․ Քննարկումների կառավարման գործիք՝ նախագծային թիմերի համար։
· Ձևաչափ․ .bcfzip, XML
· gbXML (Green Building XML)
· Նպատակ․ Էներգաարդյունավետության և կայունության վերլուծությունների իրականացում։
· Կիրառություն․ Շենքերի էներգետիկ մոդելավորում, HVAC համակարգերի վերլուծություն։
· Համատեղելիություն․ Autodesk Revit, IES VE, DesignBuilder և այլ ծրագրերի հետ։
· CityGML
· Նպատակ․ Քաղաքային միջավայրի եռաչափ մոդելների տվյալների փոխանակում։
· Կիրառություն․ Քաղաքային պլանավորում, միջավայրի մոդելավորում, սիմուլյացիաներ։
· Ստանդարտ․ OGC (Open Geospatial Consortium)

2. Նախագծերի իրականացման ձևաչափեր
· RVT (Revit Project File)
· Նպատակ․ Autodesk Revit միջավայրում նախագծման հիմնական ֆայլ։
· Ծրագիր․ Autodesk Revit.
· Կիրառություն․ Ճարտարապետություն, կոնստրուկտիվ մոդելավորում, ինժեներական համակարգեր (MEP)։
· PLN (ArchiCAD Project File)
· Նպատակ․ ArchiCAD ծրագրի նախագծային մոդելի ֆայլ։
· Ծրագիր․ Graphisoft ArchiCAD.
· Կիրառություն․ Ճարտարապետական նախագծում և շինարարական դիզայն։
· DGN (MicroStation Design File)
· Նպատակ․ Bentley Systems միջավայրում նախագծային տվյալների ֆայլ։
· Ծրագիր․ MicroStation.
· Կիրառություն․ Քաղաքացիական ինժեներություն, ենթակառուցվածքային նախագծեր։
· DWG (Drawing File)
· Նպատակ․ 2D/3D նախագծերի ֆայլային ձևաչափ AutoCAD միջավայրում։
· Ծրագիր․ AutoCAD և համատեղելի հարթակներ։
· Կիրառություն․ Ճարտարապետություն, շինարարություն, մեխանիկա։
· NWD / NWF (Navisworks Files)
· Նպատակ․ Մոդելների համադրման և կոորդինացիայի ապահովում։
· Ծրագիր․ Autodesk Navisworks.
· Կիրառություն․ Բախումների ստուգում, համադրված մոդելների կառավարում։
· SKP (SketchUp File)
· Նպատակ․ Trimble SketchUp մոդելավորման հիմնական ֆայլ։
· Ծրագիր․ SketchUp.
· Կիրառություն․ Ճարտարապետական էսքիզներ, ինտերիեր և էքստերիեր մոդելավորում։
3. Փոխանակման ձևաչափեր
· DXF (Drawing Exchange Format)
· Նպատակ․ CAD համակարգերի միջև տվյալների փոխանակում։
· Կիրառություն․ 2D և 3D գծագրերի փոխանցում տարբեր հարթակների միջև։
· Ձևաչափ․ .dxf
· OBJ / FBX / 3DS
· Նպատակ․ 3D օբյեկտների և տեսարանների փոխանակում։
· Կիրառություն․ Վիզուալիզացիա, անիմացիա, ռենդերինգ։
· Ձևաչափեր․ .obj, .fbx, .3ds
· STL (Stereolithography)
· Նպատակ․ Տվյալների փոխանակում 3D տպագրության համար։
· Կիրառություն․ Ադիտիվ արտադրություն, նախատիպավորում։
· Ձևաչափ․ .stl
· CDE-supported ZIP packages (per ISO 19650 workflows)
· Նպատակ․ Տվյալների փոխանցում Համագործակցային տվյալների միջավայրում։
· Ստանդարտ․ ISO 19650։
· Կիրառություն․ Տվյալների կառավարման և նախագծային փաստաթղթերի ապահով փոխանցում։
4. Շինարարություն–շահագործում փուլին առնչվող ձևաչափեր
· COBie (Construction–Operations Building Information Exchange)
· Նպատակ․ Շինարարական օբյեկտի շահագործման և սպասարկման համար անհրաժեշտ տվյալների փոխանցում՝ առանց գրաֆիկական մոդելների։
· Ձևաչափեր․ Excel, XML.
· Կիրառություն․ Ֆասիլիթի մենեջմենթ, շահագործման պլանավորում, տեխնիկական սպասարկում։
5. Ներկայացման և հաղորդակցության ձևաչափեր
·  PDF 3D / U3D / PRC
· Նպատակ․ Տեղեկատվական մոդելների գրաֆիկական ներկայացում՝ հասանելի նույնիսկ առանց ՇՏՄ ծրագրային միջավայրի։
· Կիրառություն․ Փաստաթղթային շրջանառություն, մասնագետների և ոչ տեխնիկական շահառուների հետ հաղորդակցություն։
* Սույն ցուցակը համարվում է բաց և ընդլայնելի։ Տվյալների ձևաչափերի ընդունելիությունը գնահատվում է հետևյալ չափանիշներով՝
· Բաց ստանդարտի առկայություն (ISO, OGC և այլն),
· Ծրագրային միջավայրերի լայն աջակցություն,
· Արտահանման/ներմուծման հնարավորություններ,
· Համատեղելիություն BEP պլանում նշված գործիքակազմի հետ։
Հավելված 3. Տեղեկատվական մոդելների նվազագույն պահանջներ և տեղայնացման փուլեր

Սույն հավելվածում սահմանվում են բազմակի կիրառման համար նախատեսված ՇՏՄ մոդելների նվազագույն տեխնիկական, գրաֆիկական և տեղեկատվական պահանջները՝ ապահովելու համար մոդելների որակը, փոխանակելիությունը և կիրառելիությունը տարբեր նախագծերում և շահառու կողմերի կողմից։
3.1. Ընդհանուր պահանջներ
· Տեղեկատվական մոդելները պետք է կառուցվեն շերտային կառուցվածքով, ապահովելով տարանջատում գրաֆիկական և ոչ գրաֆիկական տվյալների միջև։
· Մոդելները պետք է համապատասխանեն միջազգային (ISO 19650, IFC) և ազգային շինարարական նորմերի պահանջներին։
· Պարտադիր է մոդելների մետատվյալների ամբողջական և ստանդարտացված ձևաչափով լրացումը (օրինակ՝ օբյեկտի անվանում, հատակագծային դիրք, օգտագործման նպատակ, տարբերակ, թարմացման ամսաթիվ և այլն)։
3.2. Գրաֆիկական պարամետրեր
· Մոդելները պետք է ներկայացվեն նվազագույնը LOD 300 մակարդակով՝ ներառելով բոլոր հիմնական ճարտարապետական, կոնստրուկտիվ և ինժեներական տարրերը։
· Գծագրական տվյալները պետք է հնարավոր լինի արտահանել 2D ձևաչափով՝ PDF կամ DWG տարբերակով։
· Մոդելում ընդգրկված բոլոր տարրերը պետք է ունենան համապատասխան նշումներ և խմբավորումներ ըստ կարգաբաժինների։
3.3. Տեղեկատվական պարունակություն
· Յուրաքանչյուր տարր պետք է պարունակի հետևյալ նվազագույն տվյալները՝
- Օբյեկտի անվանում և կոդ,
- Նյութի տիպ,
- Չափաբաժիններ և քանակական տվյալներ,
- Տեղադրության տվյալներ (հարկ, դիրքագծային հղում),
- Կապ կապված այլ տարրերի հետ (dependency mapping),
- Օգտագործման և սպասարկման ցուցումներ, եթե առկա են։
3.4. Տվյալների փոխանակման և ֆորմատների պահանջներ
· Մոդելները պետք է հնարավոր լինի արտահանել և ներմուծել հետևյալ ձևաչափերով՝
- IFC 2x3 կամ IFC4,
- RVT (Revit),․․․․․
- DWG / DXF,
- PDF՝ ներկայացման նպատակով։
· Տվյալների արտահանման դեպքում պարտադիր է ապահովել մոդելի ամբողջականությունը և տվյալների հավաստիությունը՝ բացառելով տեղեկատվության կորուստ։
3.5. Վավերականության և վերահսկողության պահանջներ
· Յուրաքանչյուր մոդել պետք է ունենա տարբերանշանված տարբերակային վերահսկում, փոփոխությունների պատմություն և պատասխանատու մշակողի գրանցում։
· Պետք է սահմանվի մոդելի հաստատման կարգ՝ ներառելով ստուգման փուլեր, ներքին դիտարկում, և շահառու կողմերի համաձայնեցում։
· Հաստատված մոդելները պետք է ունենան իրավական ուժ ունեցող ուղեկցող փաստաթղթեր (վավերացման արձանագրություն, տեխնիկական բնութագիր, BEP հղում և այլն)։




Հավելված 4. Տեղեկատվական մոդելավորման մանրամասնության աստիճաններ 

Սույն հավելվածը սահմանում է տեղեկատվական մոդելավորման (ՇՏՄ) մանրամասնության աստիճանները (ՄՄԱ/LOD – Level of Development)՝ ըստ նախագծային, շինարարական և շահագործման գործընթացների պահանջների։ Տեղեկատվական մոդելավորման (ՇՏՄ) մանրամասնության աստիճանների սահմանման հիմքում միջազգային ընդունված դասակարգումն է (հիմնված է հիմնականում AIA և BIMForum մեթոդաբանությունների վրա)։ 
Այս մակարդակները պարտադիր են բազմակի կիրառման և տեղայնացման ենթակա ՇՏՄ մոդելների գնահատման, հաստատման և գործնական կիրառման նպատակով։
Այդ մակարդակները նկարագրում են մոդելի տարրերի զարգացման աստիճանը՝ գրաֆիկական մանրամասնության, տեղեկատվական հարստության և գործառույթների պատրաստության տեսակետից։

4.1. Մանրամասնության աստիճանների ցանկ
	Մակարդակ
	Նշանակություն
	Բնութագրում

	LOD 100
	Հայեցակարգային
	Մոդելում ներկայացված են միայն հիմնական ծավալներն ու դիրքը։ Տվյալները հիմնականում համեմատական են։ Օգտագործվում է հայեցակարգային պլանավորման և վիզուալիզացիայի նպատակով։

	LOD 200
	Սկզբնական նախագծում
	Մոդելում ներառված են ընդհանուր ձևերը, տրամաչափերը, դիրքերը։ Տեղեկատվությունը համեմատաբար ընդհանրացված է։ Օգտագործվում է նախնական դիզայնի փուլում։

	LOD 300
	Նախագծային մշակում
	Մոդելն ունի ճշգրիտ ձև, չափ, դիրք և հարաբերություններ։ Հարմար է նախագծային փաստաթղթերի ստացման համար։ Համապատասխանում է շինթույլտվության փուլի պահանջներին։

	LOD 350
	Կառուցման համակարգում
	Մոդելի տարրերը ներառում են համակցման տվյալներ՝ հարակից տարրերի և համակարգերի հետ (օր.՝ հանգույցներ, ճակատներ, խողովակներ)։ Ապահովում է շինհրապարակի նախապատրաստում։

	LOD 400
	Կառուցման իրականացման փուլ
	Տարրերը պարունակում են արտադրության, մոնտաժի և գնումների տվյալներ։ Թույլ է տալիս օգտագործել մոդելը որպես իրականացման ուղեցույց։

	LOD 500
	Ինչպես որ կառուցվել է (As-built)
	Մոդելն արտացոլում է շինված կառույցի իրական վիճակը։ Տարրերը ունեն հաստատված տեղադրություն, բնութագրեր և վավերացումներ։ Օգտագործվում է շահագործման և սպասարկման փուլում։



4.2. ՄՄԱ կիրառման ցուցումներ
· Նախագծման փուլում նվազագույն պահանջը պետք է լինի ՄՄԱ/LOD 300՝ թույլ տալով ճշգրիտ բյուջետավորում և աշխատանքների պլանավորում։
· Տեղայնացման և բազմակի կիրառման մոդելների համար ՄՄԱ/LOD 400 մակարդակն է նախընտրելի՝ վերամշակման և հարմարեցման գործընթացներում ճշգրտության ապահովման նպատակով։
· Օբյեկտի շահագործման փուլում կիրառվում է ՄՄԱ/LOD 500, որն ապահովում է սպասարկման գործընթացների հիմնավորված կառավարման հնարավորությունը։
4.3. ՄՄԱ համապատասխանության ստուգում
· Մոդելի ամեն հիմնական կարգաբաժնի (ճարտարապետություն, կոնստրուկցիա, ինժեներական ցանցեր) համար պետք է նշված լինի առանձին LOD մակարդակ։
· Վավերացման գործընթացում կիրառվում են ստուգման ցուցակներ՝ համապատասխանությունը գնահատելու համար (տես՝ Հավելված 7)։
· Բոլոր մոդելային փաթեթներում պետք է կցված լինի ՄՄԱ/LOD մատրիցա՝ փաստագրելու մակարդակի համապատասխանությունը ըստ տարրերի։



Հավելված 5. Օրինակելի նախագծերի ընտրության չափանիշներ և միջազգային հիմքեր

Սույն հավելվածը սահմանում է հիմնական չափանիշները, որոնց հիման վրա իրականացվում է օրինակելի նախագծերի տեղայնացման նպատակահարմարության, տեխնիկական հիմնավորվածության և իրավական համապատասխանության վերլուծություն։ Այս չափորոշիչները պարտադիր են տեղայնացման գործընթացում ներգրավված մասնագետների և հաստատող մարմինների համար։

5.1. Բնապահպանական և բնական պայմանների համապատասխանություն
	Ցուցանիշ
	Նկարագրություն

	Սեյսմիկ գոտիավորում
	Նախագծի համապատասխանությունը տվյալ տարածքի սեյսմիկության մակարդակին (ըստ ՀՀՇՆ 20.04-2020)

	Կլիմայական գոտի
	Հաշվի առնված են՝ ջերմաստիճանային տատանումներ, խոնավություն, քամու արագություն

	Ռելիեֆ և հողային կառուցվածք
	Նշված է տեղանքի թեքությունը, գեոլոգիական կառուցվածքը, սողանքայնության ռիսկերը



5.2. Քաղաքաշինական և տարածքային համապատասխանություն
	Ցուցանիշ
	Նկարագրություն

	Համայնքի գլխավոր հատակագծի համապատասխանություն
	Նախագիծը չի հակասում ՀԳՀ-ի կառուցապատման սցենարին

	Գոտիավորման կանոնների համապատասխանություն
	Հաշվի են առնված տվյալ գոտու՝ բարձրության, հագեցվածության, կանաչապատման սահմանափակումները

	Ներկայիս կառուցապատման հետ ներդաշնակություն
	Ճակատային գծերի, բարձրությունների, ոճական առանձնահատկությունների համադրվածություն



5.3. Ինժեներատեխնիկական ենթակառուցվածքների համապատասխանություն
	Ցուցանիշ
	Նկարագրություն

	Ջրամատակարարում և ջրահեռացում
	Առկա ենթակառուցվածքների բեռնվածության հնարավորության գնահատում

	Էներգամատակարարում և ցանցային հնարավորություններ
	Էլեկտրաէներգիայի, գազի կամ այլ էներգամատակարարման հնարավորությունների վերլուծություն

	Մուտքի ճանապարհներ և հասանելիություն
	Տրանսպորտային հասանելիություն, շինհրապարակի մատակարարման օպտիմալ ուղիներ



5.4. Տեխնիկական կարգավորումների համապատասխանություն
	Ցուցանիշ
	Նկարագրություն

	Սահմանված նախագծային նորմերին համապատաս-խանություն
	ՀՀՇՆ պահանջներին համապատասխանություն՝ կոնստրուկտիվ, էներգաարդյունավետության, հրդեհային անվտանգության մասով

	Մոդելավորման տեխնիկական համապատասխանություն
	Տեղայնացված մոդելի համարժեքությունն ըստ ՄՄԱ/LOD մակարդակների և բախումների բացակայություն

	Տեղայնացման աշխատանքների բարդություն
	Անհրաժեշտ ճշգրտումների ծավալը, նոր հաշվարկների անհրաժեշտություն



5.5. Իրավական և տնտեսական հիմնավորում
	Ցուցանիշ
	Նկարագրություն

	Գործող նորմատիվ իրավական փաստաթղթերի համապատասխանություն
	Համապատասխանություն ՀՀ օրենքներին և կառավարության որոշումներին

	Տեղայնացման ծախսերի համեմատական վերլուծություն
	Արդյո՞ք տեղայնացումը առավել տնտեսապես շահավետ է, քան նոր նախագիծ մշակելը

	Տեխնիկական փաստաթղթերի թարմացման անհրաժեշտություն
	Որքան փաստաթուղթ պետք է վերաշարադրվի կամ հարմարվի



5.6. Եզրակացության ձևակերպում
Տեղայնացման յուրաքանչյուր վերլուծություն պետք է ավարտվի մասնագիտական եզրակացությամբ, որը ներառում է՝
· Նշված բոլոր չափանիշների համապատասխանության համառոտ գնահատում,
· Տեղայնացման տեխնիկա-տնտեսական հիմնավորումը,
· Խորհուրդ՝ նախագծի ընդունման, վերամշակման կամ նոր նախագծման վերաբերյալ։


Հավելված 6. Տեղեկատվական մոդելների բազմաշերտ կառուցվածք

Սույն հավելվածը սահմանում է տեղեկատվական մոդելների ստեղծման բազմաշերտ կառուցվածքի հիմնական սկզբունքները և կիրառական նպատակները։ Բազմաշերտ մոդելավորումն ապահովում է շենքի կյանքի ցիկլի տարբեր փուլերում անհրաժեշտ տեղեկությունների ամբողջական, հասանելի և կառուցվածքային ներկայացում՝ նպաստելով նախագծման, շինարարության, շահագործման և ապամոնտաժման արդյունավետությանը։

6.1. Բազմաշերտ մոդելավորման նպատակներն են՝
· Տարբեր ֆունկցիոնալ տվյալների համադրված և վիզուալ ներկայացում մեկ միասնական մոդելի մեջ,
· Նախագծման, կառավարման, շինարարության և շահագործման մասնակիցների միջեւ արդյունավետ տեղեկատվական փոխանակում,
· Ժամանակային, ծախսային և տեխնիկական որոշումների ընդունման օպտիմալացում՝ հիմնված ճշգրիտ մոդելային տվյալների վրա։

6.2. Տեղեկատվական մոդելների կառուցվածքային շերտերը
	Շերտ
	Նկարագրություն
	Նպատակային կիրառում

	2D շերտ
	Հարթ պատկերում նախագծային գծագրեր, հատակագծեր, ճակատներ, հատույթներ
	Ճարտարապետական ու ինժեներական առաջնային ներկայացում, փաստաթղթավորում

	3D շերտ
	Տարածական մոդելավորում՝ տարրերի ձև, ծավալ, դիրք, տեղակայման հարաբերակցություն
	Տեսողական պատկերում, կոնստրուկցիայի վերլուծություն, բախումների հայտնաբերում

	4D շերտ
	Ժամանակային բաղադրիչի ինտեգրում՝ կառուցման փուլերի ժամանակացույց (օր.՝ Gantt, CPM)
	Շինարարության պլանավորում, առաջընթացի վերահսկում

	5D շերտ
	Ծախսերի, բյուջետավորման և գնային գնահատման տվյալների համակցում մոդելի տարրերի հետ
	Տնտեսական վերահսկում, ֆինանսական որոշումների կառավարում

	6D շերտ
	Շահագործման, սպասարկման, տեխնիկական սպասարկման պլանների և ուղեցույցների ինտեգրում
	Գույքի կառավարում, օբյեկտի շահագործումից հետո ծախսերի նվազեցում

	(7D և բարձր՝ ըստ կարիքի)
	Կայունության, ապամոնտաժման, վերահսկողության կամ թվային երկվորյակների ինտեգրման շերտեր
	Կենսական ցիկլի ամբողջական կառավարում, ակտիվների կառավարում



6.3. Բազմաշերտ կառուցվածքի առավելություններ
· Տվյալների թափանցիկություն և միասնականություն,
· Արդյունավետ թիմային համագործակցություն՝ ըստ ֆունկցիոնալ մակարդակների,
· Շինարարության ընթացքում ռիսկերն ու սխալները նվազեցնելու հնարավորություն,
· Շահագործման փուլում կանխատեսելի կառավարում և տեխնիկական սպասարկում։

6.4. Կապ վերապահումներով այլ հավելվածների հետ
· Շերտային կառուցվածքը պետք է համադրվի Մանրամասնության աստիճանի (LOD) սահմանումներին (տես՝ Հավելված 4),
· Տվյալների ձևաչափերը և փոխանակման ստանդարտները սահմանված են Հավելված 2-ում (IFC, XML, CityGML և այլն),
· Շահագործման շերտի տվյալները պետք է ներդրվեն օբյեկտի թվային անձնագրում (տես՝ գլուխ 6.6)։



Հավելված 7․ Մասնակից կողմերի դերերն ու պատասխանատվությունները

Այս հավելվածը սահմանում է հիմնական շահառու կողմերի դերը, գործառույթներն ու պարտականությունները՝ տեղեկատվական մոդելավորման (ՇՏՄ) շրջանակներում։ 
Դրանց հստակ սահմանումը ապահովում է․
· նախագծի կառավարման թափանցիկություն,
· մասնակիցների միջև արդյունավետ համագործակցություն,
· իրավական և տեխնիկական պատասխանատվության հստակ բաշխում։
	Կողմը / դերակատարը
	Գործառույթներ (դերեր)
	Պատասխանատվություն

	Պատվիրատու / Կառուցապատող (Developer / Client)
	- Սահմանում է նախագծի նպատակները, ֆինանսական և ժամկետային շրջանակները։ 
- Կազմում և հաստատում է Տեխնիկական առաջադրանքը։ 
- Վերջնական հաստատում է նախագծային լուծումները։
	- Տրամադրում է անհրաժեշտ տվյալներ և ֆինանսավորում։ 
- Վճռորոշ որոշումների ընդունում։ 
- Պատասխանատվություն է կրում նախագծի հաջողության համար։

	Նախագծող (Architect / Designer)
	- Մշակում է ճարտարապետական և ինժեներական լուծումները։ 
- Ստեղծում է ՇՏՄ մոդելներ՝ ըստ BEP-ի և սահմանված ՄՄԱ/LOD մակարդակների։
	- Մոդելի ճշգրտություն և ամբողջականություն։ 
- Նորմատիվ և տեխնիկական պահանջների պահպանում։

	Շինարար (Contractor)
	- Կազմակերպում և իրականացնում է շինարարական աշխատանքները։ 
- Օգտագործում է մոդելը շինարարության պլանավորման, մոնտաժի և առաջընթացի կառավարման համար։
	- Աշխատանքների որակ և անվտանգություն։ 
- Ժամկետների պահպանում։

	Տեխնիկական հսկողություն (Technical Supervision)
	- Վերահսկում է շինարարական գործընթացը։ 
- Համեմատում է կատարված աշխատանքները նախագծային փաստաթղթերի հետ։
	- Որակի մշտադիտարկում։ 
- Շեղումների արձանագրում և վերացում։

	ՇՏՄ մենեջեր / Համադրման համակարգող (BIM Manager / Coordinator)
	- Կազմակերպում է մոդելների համադրման գործընթացը։ 
- Ստուգում է տվյալների ամբողջականությունը և բախումների բացակայությունը։
	- Համադրված մոդելի որակի ապահովում։ 
- Տվյալների փոխանակման միջավայրի (CDE) վերահսկում։

	Վերահսկող մարմիններ (Regulatory Authorities)
	- Վերահսկում են նախագծի և շինարարության համապատասխանությունը ՀՀ օրենսդրությանը։ 
- Ստուգում են թույլտվությունների և նորմատիվների պահպանումը։
	- Օրենսդրական համապատասխանության հաստատում։ 
- Թույլտվությունների տրամադրում։

	Փորձաքննող կառույցներ (Expert Review Bodies)
	- Կատարում են նախագծի փորձաքննություն (տեխնիկական, սեյսմիկ, բնապահպանական և այլ)։
	- Նախագծի համապատասխանության հաստատում նորմերին և օրենքին։

	Շահագործող կազմակերպություն (Facility Manager / Operator)
	- Օգտագործում է As-built մոդելը օբյեկտի շահագործման և սպասարկման համար։ 
- Իրականացնում է կառավարման և վերանորոգման պլանավորում։
	- Օբյեկտի արդյունավետ շահագործում։ 
- Անվտանգության ապահովում։



*Նշում. Նախագծի բարդությունից և մասշտաբից կախված՝ որոշ դերեր կարող են համատեղվել մեկ անձի կամ ստորաբաժանման կողմից։ Բոլոր դերակատարների պարտականությունները պետք է հստակ նշվեն ՇՏՄ կիրարկման պլանում (BEP):


Հավելված 8․ Տեղեկատվական մոդելավորման կատարման պլանի (BEP) հիմնական բովանդակությունը

Տեղեկատվական մոդելավորման կատարման պլանը նախատեսված է շինարարական ծրագրի ողջ ընթացքում ՇՏՄ գործընթացների համակարգման, կազմակերպման և վերահսկման համար։ Այն պարտադիր փաստաթուղթ է՝ մշակվում է նախագծման նախապատրաստման փուլում և հաստատվում պատվիրատուի կողմից։
BEP-ի հիմնական բաժինները
	№
	Բաժնի անվանումը
	Նկարագրություն

	1
	Ծրագրի համառոտ նկարագիր
	Ծրագրի հիմնական բնութագրերը, նպատակը, շահառու կողմերը, իրականացման փուլերը։

	2
	Կիրառվող ՇՏՄ նպատակները
	ՇՏՄ տեխնոլոգիայի կիրառման կոնկրետ նպատակները՝ նախագծման օպտիմալացում, ծախսերի վերահսկում, շահագործման արդյունավետություն։

	3
	Մոդելավորման ռազմավարություն
	Տեղեկատվական մոդելավորման փուլայնություն, մոդելների ՄՄԱ/LOD մակարդակներ ըստ փուլերի։

	4
	Մասնակիցների դերերը և պատասխանատվությունները
	Ըստ հավելված 9-ի՝ մոդելավորման բոլոր դերակատարների հստակեցում։

	5
	Տվյալների փոխանակման պահանջներ
	Կիրառվող ձևաչափեր՝ IFC, XML, CDE միջավայրի կազմակերպում, վարկածների կառավարում (versioning), ֆայլերի անվանում, մուտքի իրավունքներ։

	6
	Մոդելների վավերացում և ստուգում
	Տեղեկատվական մոդելների որակի վերահսկման մեթոդներ՝ clash detection, consistency checks, approval workflow։

	7
	Ծրագրային ապահովում և տեխնոլոգիական միջավայր
	Կիրառվող ծրագրային փաթեթներ (Revit, Navisworks, ArchiCAD, Tekla և այլն), անհրաժեշտ սարքավորումներ։

	8
	Վերապատրաստման և կարողությունների զարգացման պլան
	Մասնակիցների վերապատրաստման մեթոդաբանություն՝ նախքան նախագծի մեկնարկը և ընթացքի ընթացքում։

	9
	Տվյալների անվտանգության միջոցառումներ
	Տեղեկատվական պաշտպանության քաղաքականություն՝ գաղտնիություն, պահպանում, հասանելիություն (հղում՝ հավելված 14)։

	10
	Շահագործման փուլի ինտեգրում
	Ինչպես է մոդելը փոխանցվում շահագործման փուլ՝ As-built մոդել, տեխնիկական պասպորտ, սպասարկման պլան։



*Նշումներ.
· BEP-ը պետք է համադրվի պայմանագրային փաստաթղթերին։
· Այն վերանայվում և արդիականացվում է նախագծի տարբեր փուլերում։
· BEP-ը կարող է ունենալ ինչպես նախնական (pre-contract BEP), այնպես էլ վերջնական (post-contract BEP) տարբերակ։

Հավելված 9․ Տեղեկատվական մոդելների վավերացման և որակի վերահսկման մեթոդաբանություն

Տեղեկատվական մոդելների որակի վերահսկումը և վավերացումը (validation & quality control) հիմնարար պահանջ է նախագծման, շինարարության և շահագործման փուլերում ՇՏՄ տեխնոլոգիայի արդյունավետ կիրարկման համար։
1․ Որակի վերահսկման նպատակները
· Տեղեկատվական մոդելների տեխնիկական համապատասխանության ապահովում հաստատված պահանջներին և նորմատիվներին։
· Տվյալների ամբողջականության, ճշգրտության և փոխադարձ համատեղելիության ստուգում։
· Շինարարական բախումների, սխալների և տեղեկատվական բացերի նվազեցում։
· Վավերացված մոդելների հիման վրա շինարարական և շահագործման աշխատանքների իրականացման իրավաչափություն։
2․ Վավերացման հիմնական ուղղությունները
	Վավերացման տեսակ
	Բովանդակություն

	Գրաֆիկական (մոդելային)
	Շինարարական տարրերի տեղաբաշխման ճշգրտություն, միմյանց միջև բախումների բացակայություն (clash detection), հատակագծերի համապատասխանություն։

	Ատրիբուտային (տվյալային)
	Ամբողջական տվյալների առկայություն տարրերի մասին՝ նյութեր, մակնշում, տեխնիկական պարամետրեր, ֆունկցիոնալություն։

	Փոխգործունակության (interoperability)
	Տվյալների փոխանակման ստանդարտների պահպանում (IFC, XML, COBie), ծրագրային հարթակների համատեղելիություն։

	ՄՄԱ (LOD) համապատասխանություն
	Մանրամասնության աստիճանի համապատաս-խանություն նախագծի փուլին՝ նախագծում՝ ≥ LOD 400, շահագործման փուլում՝ ≥ LOD 500։



3․ Որակի վերահսկման գործիքներ և մեթոդներ
· Clash detection (օրինակ՝ Navisworks Manage): Հնարավոր բախումների ինքնաշխատ հայտնաբերում՝ կոնստրուկտիվ, ինժեներական և ճարտարապետական տարրերի միջև։
· Տվյալների ամբողջականության ստուգում։
· Մասնագիտական խմբի կողմից վիզուալ ստուգում՝ ըստ սահմանված ստուգման թերթիկի (Manual review)։
· Տվյալների համապատասխանության ստուգում IFC ստանդարտին (IFC validator tools)։
· Տարբեր մոդելների տարբերակների համեմատություն և փոփոխությունների վերլուծություն (Comparative version control)։
4․ Վավերացման փաստաթղթավորում
Վավերացման գործընթացի արդյունքները պետք է փաստաթղթավորվեն՝
· Վավերացման արձանագրությամբ,
· Ճշգրտման առաջարկների ցուցակով,
· Մոդելի «վավերացված» տարբերակով (approved model),
· Ստորագրված որակի վերահսկման հաշվետվությամբ։



Հավելված 10․ Տեղեկատվական մոդելների պահպանման, փոխանցման և արխիվացման պահանջներ

Այս հավելվածը սահմանում է այն տեխնիկական, իրավական և կազմակերպչական պահանջները, որոնք պետք է կիրառվեն տեղեկատվական մոդելների (ՇՏՄ մոդելներ) պահման, փոխանցման և արխիվացման գործընթացում՝ ապահովելու համար տվյալների ամբողջականություն, անվտանգություն և իրավաչափություն:

1․ Ընդհանուր պահանջներ
· Տեղեկատվական մոդելները պետք է պահպանվեն ընդհանուր տվյալների միջավայրում (Common Data Environment – CDE)՝ կազմակերպված անվտանգ ենթակառուցվածքի վրա։
· Մոդելների բոլոր տարբերակները (including revisions) պետք է ունենան version control և ժամանակային նշում (timestamp)՝ հետագա վերլուծության, թարմացումների և իրավական վավերականության նպատակով։
· Պահպանման միջավայրն ապահովում է մուտքի վերահսկողություն, օգտվողների իրավունքների սահմանում, տվյալների հետևելիություն և կրկնօրինակման մեխանիզմներ։
2․ Փոխանցման տեխնիկական պահանջներ
Տվյալների փոխանցումը նախագծի մասնակիցների միջև պետք է իրականացվի՝
· Ըստ համաձայնեցված տվյալների փոխանակման ստանդարտների՝ IFC, BIM Collaboration Format (BCF), COBie, LandXML, CityGML, PDF/A,
· Խուսափելով սեփական (proprietary) ձևաչափերի գերիշխումից, բացի ներքին թիմային աշխատանքից:
· Հստակ սահմանելով տվյալների փոխանցման հաճախականությունը, ձևաչափը, տվյալների պատասխանատուն և ստացողը՝ BEP-ում (BIM Execution Plan)։
· Յուրաքանչյուր փոխանցվող փաթեթի հետ պարտադիր կցվում է մետատվյալային ֆայլ՝ ներառելով հետևյալ տեղեկությունները՝
· Փաթեթի անվանում,
· Թողարկման օր,
· Նախատեսված օգտագործման նպատակ,
· Պատասխանատու անձ կամ կազմակերպություն,
· Մոդելի տարբերակն ու մեկնաբանությունները։
3․ Արխիվացման պահանջներ
Տեղեկատվական մոդելների արխիվացումը ենթադրում է դրանց՝
· Պաշտոնական ստուգումից և հաստատումից հետո իրավական հիմքով պահպանություն,
· Արխիվային պատճենների ստեղծում՝ միայն կարդալու ռեժիմով ձևաչափով (read-only)՝ օրինակ IFC, PDF, DWG, STEP,
· Արխիվացված տվյալները պետք է ուղեկցվեն հաստատման արձանագրությամբ (Approval Record) և մոդելի թողարկման ակտով։
Պահպանման նվազագույն ժամկետներն են՝
· Նախագծման փուլից հետո՝ առնվազն 5 տարի,
· Շինարարության ավարտից հետո՝ առնվազն 10 տարի՝ շահագործման ավարտից սկսած։
4․ Տվյալների պաշտպանություն և հասանելիություն
· Պետք է պահպանվեն ՀՀ օրենսդրությամբ սահմանված անձնական տվյալների պաշտպանության, տեղեկատվության ազատության և հատուկ կարգավիճակ ունեցող տվյալների պահպանման պահանջները։
· Մոդելների պահպանման միջավայրում (CDE) պետք է գործարկվեն՝
· Ավտոմատ կրկնօրինակման համակարգեր (backup),
· Օգտագործողների մուտքի վերահսկման մոդուլներ (access control),
· Տվյալների ամբողջականության ստուգման ալգորիթմներ (checksum/validation),
· Ավտոմատ տեղեկացումներ մոդելների փոփոխման կամ ժամկետի լրանալու մասին։



Հավելված 11․ Օրինակելի նախագծերի արդյունավետության գնահատման մեթոդներ

Սույն հավելվածը սահմանում է օրինակելի նախագծերի բազմակի կիրառման և տեղայնացման արդյունավետության գնահատման մեթոդաբանական մոտեցումները։ Գնահատման նպատակն է որոշել նախագծի տնտեսական, տեխնիկական և գործառնական նպատակահարմարությունն ու կայունությունը՝ մինչև դրա ներդրումը կամ կրկնակի օգտագործումը։
1․ Ընդհանուր մոտեցում
Օրինակելի նախագծերի արդյունավետությունը պետք է գնահատվի ամբողջ կյանքի ցիկլի կտրվածքով՝ ներառելով նախագծման, շինարարության, շահագործման և հնարավոր ապամոնտաժման փուլերը։
Գնահատումը պետք է ներառի՝
· Տնտեսական ցուցանիշների վերլուծություն,
· Տեխնիկական համապատասխանության ստուգում,
· Գործառնական նպատակահարմարության գնահատում,
· Սոցիալ-էկոլոգիական ազդեցության վերլուծություն։
2․ Տնտեսական գնահատման մեթոդներ
Տնտեսական վերլուծությունը պետք է ներառի հետևյալ բաղադրիչները՝
· Կյանքի ցիկլի ընդհանուր արժեքի հաշվարկ (Life Cycle Cost Analysis - LCCA)՝ ներառելով նախագծում, շինարարություն, շահագործում, սպասարկում և ապամոնտաժում,
· Ապագա շահույթների ներկա արժեքի հաշվարկ (Net Present Value - NPV),
· Ներդրումների վերադարձի հարաբերակցություն (Return on Investment - ROI),
· Ներդրումների վերադարձի ժամկետ (Payback Period)։
Այս վերլուծությունը թույլ է տալիս համեմատել տարբեր օրինակելի նախագծերի միջև արդյունավետությունը տարբեր տարածքներում կիրառելու դեպքում։
3․ Տեխնիկական համապատասխանության գնահատում
· Տեխնիկական վերլուծությունը պետք է ներառի նախագծի համապատասխանությունը ՀՀՇՆ, ISO և ԵԱՏՄ պահանջներին,
· Հաշվի պետք է առնվեն կոնստրուկտիվ անվտանգության, ինժեներական ենթակառուցվածքների ինտեգրման, կլիմայական և սեյսմիկ ադապտացման պոտենցիալը,
· Վերլուծվում են տեխնոլոգիական ճկունությունը, սպասարկման պարզությունը և համակարգերի փոխարինելիությունը։
4․ Տեղայնացման հնարավորությունների վերլուծություն
· Գնահատվում են նախագծի հարմարեցման ռեսուրսային և ֆինանսական պահանջները տարբեր տարածքներում,
· Քաղաքաշինական և բնապահպանական կարգավորումների համապատասխանության աստիճանը,
· Տեղական շուկայի արտադրանքների և աշխատանքային ռեսուրսների հետ համատեղելիությունը։
5․ Շահագործման արդյունավետության գնահատում
· Էներգաարդյունավետության ցուցանիշներ (տես՝ Հավելված 8),
· Օպտիմալ պահպանման ու սպասարկման ծախսեր,
· Օգտագործման հարմարավետություն և բազմաֆունկցիոնալություն՝ ըստ շահառու խմբերի։
6․ Սոցիալ-էկոլոգիական ազդեցության վերլուծություն
· Շրջակա միջավայրի վրա ազդեցության նվազեցում,
· Հանրային միջավայրի բարելավման պոտենցիալ,
· Տեղական համայնքների մասնակցության և ընդունելիության գործոններ։
7․ Գնահատման եզրակացություն և վավերացում
Արդյունքում պետք է կազմվի ավելի ամբողջական եզրակացություն, որը կներառի՝
· Օրինակելի նախագծի բազմակի կիրառման նպատակահարմարությունը,
· Տեխնիկատնտեսական գնահատման համառոտագրություն,
· Առաջարկություններ մոդելի ճշգրտման, տեղայնացման կամ ներդրման մեթոդի վերաբերյալ։
Եզրակացությունն առնվազն պետք է վավերացվի համապատասխան մասնագիտական հանձնաժողովի կամ լիազոր մարմնի կողմից։



Հավելված 12․ Տվյալների անվտանգության և մոդելների պաշտպանության պահանջներ

Սույն հավելվածը սահմանում է տեղեկատվական մոդելավորման գործընթացներում տվյալների պահպանման, փոխանցման, հասանելիության և պաշտպանության իրավական, տեխնիկական և կազմակերպչական պահանջները։ Այն վերաբերում է բոլոր այն սուբյեկտներին, որոնք ներգրավված են ՇՏՄ մոդելների նախագծման, մշակման, տարածման և օգտագործման գործընթացներում։
1․ Ընդհանուր սկզբունքներ
1.1 Տվյալների անվտանգությունն ու պաշտպանվածությունը պետք է ապահովվի նախագծի կյանքի ամբողջական ցիկլի ընթացքում, ներառյալ նախագծում, շինարարություն, շահագործում և փաստաթղթերի արխիվացում։
1.2 Պաշտպանության քաղաքականությունը պետք է համապատասխանի ՀՀ գործող օրենսդրությանը, հատկապես՝
· ՀՀ «Տեղեկատվության ազատության մասին» օրենքին,
· ՀՀ «Անձնական տվյալների պաշտպանության մասին» օրենքին,
· Եվ տեղեկատվական տեխնոլոգիաների անվտանգության միջազգային (ՀՍՏ ԻՍՕ 27001-2025 (IDT ISO 27001:2022) եւ ՀՍՏ ԻՍՕ 27002-2008 (IDT ISO
27002:2005)) և ոլորտային ստանդարտներին։
2․ Տեխնիկական պահանջներ
2.1 Տեղեկատվական մոդելները և ուղեկցող տվյալները պետք է պահպանվեն անվտանգ ծրագրային միջավայրում (CDE), որն ապահովում է՝
· Անվտանգ մուտքագրման և մուտքագրված տվյալների վերահսկում (authentication, access control),
· Վավերացման և փոփոխությունների պատմության պահպանման գործիքներ (versioning, audit trail),
· Տվյալների կրկնօրինակման և վթարային վերականգնման մեխանիզմներ (backup & disaster recovery),
· Քեշավորման և միջանկյալ պահոցների հեռացման կարգավորում (data retention policy)։
2.2 Տվյալները պետք է պահպանվեն միջազգային ընդունված կրիպտագրման մեխանիզմներով (AES, RSA, TLS v1.3)։
3․ Օգտագործման և տարածման սահմանափակումներ
3.1 Մոդելների և դրանց տվյալների հասանելիությունը պետք է լինի շերտավորված (role-based access)՝ ըստ շահառու կողմերի դերի և պատասխանատվության։
3.2 Անթույլատրելի է առանց պատշաճ համաձայնության տեղեկատվական մոդելների ամբողջական կամ մասնակի փոխանցումը երրորդ կողմերին։
3.3 Մոդելների հետագա օգտագործման և հանրայնացման ընթացքում պետք է՝
· Հաշվի առնել հեղինակային և օգտագործման իրավունքները,
· Նախապես հաստատել փոխանցման պայմանները համապատասխան պայմանագրերով։
4․ Տվյալների ամբողջականության ապահովում
4.1 Պետք է իրականացվի տվյալների ամբողջականության պարբերական ստուգում (checksum, hash validation)՝ հատկապես մոդելների փոփոխումից և փոխանցումից հետո։
4.2 Յուրաքանչյուր մոդելային ֆայլ պետք է ունենա բացահայտ և գրանցված վերանայումների պատմություն, ներառյալ փոփոխությունները կատարած անձի անունը, փոփոխման ամսաթիվը և պատճառն (տես՝ BEP)։
5․ Կազմակերպչական մեխանիզմներ
5.1 Կազմակերպություններում պետք է սահմանված լինեն ներքին տվյալների պաշտպանության քաղաքականություններ, ներառյալ՝
· Աշխատակիցների կրթություն տվյալների անվտանգության վերաբերյալ,
· Արգելված արխիվացման և տվյալների արտահանման գործողություններ,
· Հետաքննության և միջադեպերի արձագանքման ընթացակարգեր։
5.2 Պետական և համայնքային ծրագրերում ներգրավված կազմակերպությունները պարտավոր են՝
· Նշանակել տվյալների պաշտպանության պատասխանատու,
· Իրականացնել տարեկան ռիսկերի գնահատում,
· Փաստաթղթավորել անվտանգության միջոցառումների կատարումը։
6․ Սահմանված դեպքերում՝ իրավական հետևանքներ
6.1 Տվյալների անվտանգության խախտումները կարող են հանգեցնել վարչական կամ քրեական պատասխանատվության՝ համաձայն ՀՀ օրենսդրության։
6.2 Պետք է սահմանվեն կոնկրետ պատասխանատվության միջոցառումներ պայմանագրային հիմունքներով, որոնք կիրառելի են շահառու կողմերի միջև։

Հավելված 13. Տվյալների և տարրերի անվանման ստանդարտ (Naming Convention)

1. Ընդհանուր դրույթներ
1.1․ Սույն նորմը սահմանում է ՇՏՄ գործընթացներում կիրառվող ֆայլերի, տարրերի, տեսակների և ինֆորմացիոն օբյեկտների անվանման միասնական պահանջները։
1.2․ Նորմի նպատակն է ապահովել տվյալների փոխանակման համահունչություն, նախագծային և շինարարական փաստաթղթերի համակարգվածություն, ինչպես նաև շահագործման փուլում տեղեկատվության ճշգրտություն։
1.3․ Սույն նորմի պահանջները պարտադիր են բոլոր իրավաբանական և ֆիզիկական անձանց համար, որոնք իրականացնում են նախագծային, շինարարական կամ շահագործման աշխատանքներ՝ ՀՀ տարածքում։

2. Սահմանումներ և կրճատումներ
· Naming Convention – Տվյալների անվանման ստանդարտացված համակարգ։
· Դիսցիպլին – Ճարտարապետություն, կոնստրուկցիա, ինժեներական ցանցեր և այլն։
· Տարբերակ (Version) – Փոփոխությունների հերթական տարբերակ։

3. Անվանման կառուցվածք
3.1․ Անվանումները կազմվում են հետևյալ կառուցվածքով․
[Դիսցիպլին] – [Տեսակ/Ֆունկցիա] – [Շենք/Հողամաս] – [ID/Ծածկագիր] – [Տարբերակ]
3.2․ Բոլոր բաղադրիչները բաժանվում են գծիկով («-»)։
3.3․ Արգելվում է բացատների, հատուկ նշանների («/», «\», «,», «.» և այլն) օգտագործումը, բացի տարբերակի համարից։

4. Դիսցիպլինների կոդավորում
4.1․ Դիսցիպլինները կոդավորվում են երկնիշ լատինատառ կոդերով․
· AR – Ճարտարապետություն
· ST – Կոնստրուկցիա
· ME – Մեխանիկա (ջեռուցում, օդափոխություն, հովացում)
· PL – Ջրամատակարարում և Կոյուղի
· EL – Էլեկտրիկա
· FI – Հրդեհային անվտանգություն
· LA – Լանդշաֆտ
· GE – Գեոդեզիա

5. Տեսակների և ֆունկցիաների կոդավորում
5.1․ Տեսակները կարճագրվում են հաստատված ցուցակով․
· WALL – Պատ
· DOOR – Դուռ
· WIN – Պատուհան
· COL – Սյուն
· BEAM – Շաղախ/Ճաղավանդակ
· DUCT – Օդատար
· PIPE – Խողովակ
· EQP – Սարքավորում

6. Շենքերի և հողամասերի նույնականացում
6.1․ Յուրաքանչյուր շենք կամ հողամաս ստանում է եզակի կոդ (օր․ B01, S02)։
6.2․ Տարբեր շենքերի տարրերը չեն կարող ունենալ նույնական անվանումներ։

7. Հատուկ ծածկագիր (ID)
7.1․ Օգտագործվում է նախագծային կամ մատակարարման փաստաթղթերում սահմանված նույնականացուցիչը։
7.2․ Նրա բացակայության դեպքում կիրառվում է հաջորդական համարակալում։

8. Տարբերակների կառավարում
8.1․ Տարբերակները նշվում են վերջում՝ «V» տառով և հաջորդական համարով (օր․ V1, V2, V3)։
8.2․ Վերջնական հաստատված տարբերակը նշվում է որպես VFinal։

9. Օրինակներ
· AR-WALL-B01-001-V1 – Ճարտարապետական պատ, շենք 1, տարր №001, տարբերակ 1
· ME-DUCT-B02-015-V2 – Մեխանիկական օդատար, շենք 2, տարր №015, տարբերակ 2
· ST-COL-S02-100-VFinal – Կոնստրուկտիվ սյուն, շինարարություն 2, տարր №100, վերջնական տարբերակ

10. Պարտադիր պահանջներ
10.1․ Անվանման կանոնների խախտումը համարվում է նորմի պահանջների խախտում։
10.2․ Պատվիրատուն և վերահսկող մարմինները իրավունք ունեն մերժելու մոդելները կամ փաստաթղթերը, որոնք չեն համապատասխանում սույն նորմին։
10.3․ Բոլոր մասնակիցները պարտավոր են ապահովել անվանումների ստանդարտացված կիրառում ամբողջ նախագծի ընթացքում։

Հավելված 14. Կիրառական օրինակներ

Օրինակ 1․ Հիվանդանոցի նախագծի ՇՏՄ մոդելի որակի վերահսկման գործընթաց
Նկարագրություն․
Հիվանդանոցի նոր շենքի նախագծման ընթացքում իրականացվել է ՇՏՄ մոդելի որակի վերահսկում՝ ապահովելու համար համապատասխանություն ՀՀՇՆ պահանջներին և միջազգային ISO 19650 ստանդարտին։
Կատարած աշխատանքներ․
· Նախնական մոդելը ներմուծվել է կենտրոնացված CDE (Common Data Environment) հարթակ։
· Իրականացվել է մոդելի բախումների ավտոմատ հայտնաբերում (clash detection)՝ օգտագործելով մասնագիտությունների (ճարտարապետական, ինժեներական, էլեկտրատեխնիկական) համակցված մոդել։
· Քննարկվել են հայտնաբերված խնդիրները և արձանագրվել BCF (BIM Collaboration Format) ձևաչափով։
· Կատարվել է մոդելի վավերացում՝ շենքի տարածքների և գործառույթների համապատասխանության համար ՀՀՇՆ 24-01-2021 «Հիվանդանոցային շենքեր» նորմերին։
· Հաստատվել են մոդելի համապատասխանության վկայագրերը Քաղաքաշինության կոմիտեի ստուգող ստորաբաժանման կողմից։
Արդյունք․
Մոդելի որակի վերահսկման արդյունքում վաղ փուլում հայտնաբերվել և վերացվել է ավելի քան 120 ինժեներական բախում (խողովակաշարերի և մալուխատարների անցում պատերի և կրող սյուների միջով), ինչը կանխել է հետագա շինարարական վերաշահագործումների անհրաժեշտությունը և ապահովել է նախագծի համապատասխանությունը նորմատիվ պահանջներին։

Օրինակ 2․ Դպրոցական շենքի օրինակելի նախագծի տեղայնացում Սպիտակի սեյսմիկ գոտում 
Տեղայնացման գործընթացի շրջանակում իրականացվել է Երևանում մշակված դպրոցական շենքի օրինակելի նախագծի հարմարեցում Սպիտակի սեյսմիկ գոտու համար։
Կատարված աշխատանքներ․
· Նախնական ՇՏՄ մոդելը (IFC ձևաչափով) համադրվել է Սպիտակի գոտու սեյսմիկ վտանգի քարտեզի հետ՝ օգտագործելով CityGML տվյալները։
· Կոնստրուկտիվ մոդելի վերլուծության արդյունքում կատարվել են ամրացման աշխատանքներ․ սյուների և կրող պատերի հզորացում, սեյսմակայուն հանգույցների նախագծում։
· Հաշվի են առնվել գեոտեխնիկական տվյալները՝ հողի տեսակն ու կրողունակությունը։
· Տեղայնացված լուծումները համադրվել են ՀՀՇՆ 20.04-2020 «Շենքերի սեյսմակայունություն» պահանջների հետ։
Արդյունք․
· Ստացված նախագիծը ապահովում է Սպիտակի սեյսմիկ գոտու պահանջներին համապատասխան անվտանգություն և նվազեցնում է սեյսմիկ ռիսկերը։

Օրինակ 3․ Բնակելի շենքի էներգաարդյունավետության սցենարային վերլուծություն
Էներգաարդյունավետության գնահատման նպատակով բազմաբնակարան շենքի ՇՏՄ մոդելի հիման վրա իրականացվել է սցենարային վերլուծություն։
Կատարված աշխատանքներ․
· Մոդելում ներառվել են շենքի կողմնորոշումը, պատուհանների բացվածքները և արևային ճառագայթման տվյալները։
· Ստեղծվել են երեք սցենարներ․
· Սցենար A․ սովորական երկշերտ պատուհաններ և ստանդարտ ջերմամեկուսացում։
· Սցենար B․ եռաշերտ պատուհաններ և բարձրորակ ջերմամեկուսացում։
· Սցենար C․ եռաշերտ պատուհաններ և արևային պանելների տեղադրում տանիքի վրա։
· Սիմուլյացիան իրականացվել է էներգետիկ հաշվարկային ծրագրով՝ տարեկան սպառման տվյալների ստացման համար։
Արդյունք․
· Սցենար A – տարեկան միջին սպառում՝ 160 կՎտժ/մ²։
· Սցենար B – տարեկան միջին սպառում՝ 110 կՎտժ/մ²։
· Սցենար C – տարեկան միջին սպառում՝ 70 կՎտժ/մ²։
Եզրակացություն․
Սցենար C-ն ապահովում է շուրջ 55% էներգախնայողություն՝ համեմատած բազային տարբերակի հետ, և համապատասխանում է ՀՀՇՆ 24-02-2022 «Շենքերի էներգաարդյունավետություն» պահանջներին։

